Musibah Banjir
Oleh Farhana Hj. Shukor*

Hujan menderu tanpa henti selama tiga hari
Ke hulu ke hilir berdampingan dengan payung
Menyekat pergerakan malam dan siang hari
Pencetus kota dan desa dilanda banjir bandang

Air yang tenang mula menyapa penghuni rumah
Gusar dan gelisah terus menghantui diri
Tangan ditadah dengan hati yang pasrah

Dipohon dan dan dirayu dipinjamkan kekuatan diri

Terus bertahan tanpa elektrik berjam-jam lamanya
Telefon pintar hanya berbaki untuk talian kecemasan
Terus berharap bantuan akan tiba secepatnya
Syukur akhirnya bot tiba jua di kediaman

Disapa baik pemilik bot dengan gurauan spontannya
Dikatanya inilah percutian menaiki pelayaran persiaran
Hati yang sedikit bimbang kini tenang jadinya
Terus berdoa untuk kami selamat tiba di penempatan

Makanan tidak putus dibekal dan diberi
Nasi lemak hidangan pagi hingga nasi ayam di malam hari
Juga dihulur pertolongan pembersihan teratak kami
Sungguh terharu sehingga air mata menitis di pipi

Pelbagai hikmah disebabkan banjir yang melanda
Keakraban ukhwah dan persahabatan semakin menyerlah
Moga ikatan terjalin terus kekal utuh senantiasa
Dipohon agar terus dikurniakanNya rahmah dan barakah

*former APB UITMCPP staff, now at UITM Dengkil

